
У артыкуле разглядаецца станаўленне 
філасафізму ў беларускай лірыцы ад вытокаў 
да ХІХ ст. Адзначаецца інтэнсіўнае развіццё 
філасофскай паэтычнай думкі ў  эпохі 
рамантызму і пазітывізму. Падкрэсліваецца 
ўвага Янкі Лучыны да філасофскай 
праблематыкі: жыццё і смерць, шчасце і 
няшчасце, месца і прызначэнне асобы ў свеце, 
сэнс жыцця, неабходнасць ажыццяўлення 
пастаўленых мэт і задач. Праводзяцца 
тыпалагічныя паралелі паміж медытатыўнай 
лірыкай Янкі Лучыны і Адама Міцкевіча. 
У філасофскіх вершах аўтар зборніка 
“Вязанка” ўвасобіў уласнае творчае крэда -  
удумлівае сузіранне і асэнсаванне навакольнай 
рэчаіснасці. Вызначаецца роля Янкі Лучыны ў 
станаўленні і развіцці філасофскай лірыкі ў 
літаратуры Беларусі ХІХ ст.

самапазнанне, падсвядомае, рацыянальны і 
эмацыйны пачатак, лірыка, філасофская думка.

Уводзіны
Вытокі філасофскай лірыкі ў літаратуры 

Беларусі сягаюць да старажытнай 
літаратурнай традыцыі. Філасофскія асновы 
ў літаратуры сваімі творамі закладвалі 
Кірыла Тураўскі, Мікола Гусоўскі, Францыск 
Скарына, Мялецій Сматрыцкі, Сімяон 
Полацкі, Францішак Карпіньскі, Ян Аношка 
і інш. Найбольш інтэнсіўнае развіццё 
філасофскай лірыкі адбывалася ў ХІХ ст. 
У эпоху рамантызму філасофская думка ў 
паэзіі ўзнялася на новую ідэйна-эстэтычную 
вышыню. Пісьменнікаў-рамантыкаў пачалі 
цікавіць пытанні суадносін чалавека і 
грамадства, месца асобы ў свеце, сэнсу 
жыцця, падсвядомага і г. д. Я. Маймін 
так ахарактарызаваў фарміраванне 
філасофскай плыні ў эпоху рамантызму: 
“Філасофская паэзія для рамантыкаў -  гэта 
ўніверсальная паэзія і цэласнае веданне. 
Паэзія закліканая выконваць не прыватныя, 
не асаблівыя, а сусветныя і ўсясветныя 
задачы” [1, с. 20].

Адам Міцкевіч вуснамі героя 
драмы “Dziady” Конрада паказаў працэс 
самапазнання, унутранага паглыбленага 
маналогу, аналізу сваёй ролі і месца ў 
свеце. Конрад адчувае сябе самотна ў 
свеце, яго не разумеюць людзі. Паэтычны 
талент дае яму перавагу над супольнасцю 
людзей, права валодаць іх сэрцамі і душамі. 
Герой Міцкевіча сцвярджае, што яго творы 
прынясуць яму бессмяротнасць. У драме 
закранаецца праблема справядлівасці і 
несправядлівасці: Конрад папракае Бога 
за тое, што ён не дапамагае польскаму 
народу, а толькі сузірае яго пакуты.

У эпоху пазітывізму змяніліся погляды 
на філасофскую праблематыку, што 
адзначае У. Гніламёдаў: «Пазітывізм, як 
вядома, -  адзін з напрамкаў у філасофіі, які 
зыходзіць з таго, што крыніцай сапраўдных 
(пазітыўных) ведаў могуць быць толькі 
спецыяльныя (дакладныя) навукі, 
здольныя апісваць і сістэматызаваць 
факты. Пазітывізм ігнаруе філасофска- 
метафізічную праблематыку, так званыя 
“вечныя пытанні”» [2, c. 20]. Аднак 
прадстаўнікі эпохі пазітывізму працягвалі 
ўздымаць пытанні чалавека і грамадства, 
прызначэння асобы, жыцця і смерці і п д. 
Герой верша Францішка Багушэвіча 
“Думка” шукае прычыну смутку, у стане 
самааналізу ён знаходзіць гэтую прычыну 
ў жыццёвых абставінах. У творы “Жыццё -  
вандроўка на чоўне па м о р ы .” паэт 
супастаўляе жыццё і смерць: жыццё яму 
ўяўляецца морам, смерць -  прыстанню. 
Тадэвуш Лада-Заблоцкі ў вершы “Dumka 
(Ksi^zyc wschodzi...)” паказаў лірычнага 
героя, які адчувае сябе самотна сярод 
грамадства і прычыну адзіноты бачыць у 
іх пустых душах, халодных сэрцах і злых, 
ядавітых вуснах.

Увага літаратуры да філасофскай 
праблематыкі, павелічэнне ролі рацы- 
янальнага пачатку, перавага думкі 
над пачуццямі, наяўнасць праўдзівых 
жыццёвых рэалій сведчаць пра інтэ- 
лектуалізм мастацкай творчасці. М. Бораў 
дае наступнае азначэнне інтэлектуалізму: 
“Гэта такі спосаб мастацкага мыслення, 
які мае адмысловыя мэты (філасофска- 
канцэптуальны аналіз “метафізічных” 
праблем быцця, аналіз стану свету), 
асаблівую актыўнасць мастацкай думкі 
ў адносінах да жыццёвага матэрыялу

(павышэнне ролі суб'ектыўнага пачатку, 
прымат думкі над фактам), адмысловую 
форму і стылістыку (схільнасць да 
ўмоўнасці, парабалічнасць мыслення, 
эксперыментальнасць абставін, лагізава- 
ныя характары, якія разыгрываюць у асобах 
думкі аўтара, і г д.) і, нарэшце, адмысловы 
характар уздзеяння на чытача і гледача 
(мастацкі доказ ідэі, зварот не столькі да 
пачуццяў, колькі да розуму, “выпрамленне” 
і інтэнсіфікацыя дзейснасці твора)” [3, 
с. 107].

Інтэлектуальны пачатак у мастацкай 
літаратуры з'яўляецца вынікам арга- 
нічнага спалучэння думкі і вобраза. 
Вобраз дапамагае думцы разгарнуцца 
шырэй, а думка ў сваю чаргу спрыяе 
інтэлектуальнай напоўненасці вобраза. 
узаемаадносіны думкі і вобраза, 
рацыянальнага і эмацыянальнага пачаткаў 
акрэсліў Я. Гарадніцкі: “ Інтэлектуальнасць 
сучаснай паэзіі яскрава выяўляецца ва 
ўзаемаадносінах думкі і вобраза. <...>

Вобразнасць -  гэта спосаб 
уваходжання ў паэзію непасрэднай 
рэальнасці, жыцця; у ёй непарыўна 
зліты ў адзінае цэлае светабачанне і 
светаразуменне, успрыняцце і асэнсаванне.

Збліжэнне думкі і вобраза прыводзіць 
да таго, што не толькі вобразнасць 
становіцца ўсё больш інтэлектуальна 
насычанай, але і думка, развага, ідэя 
ўспрымаюцца як элементы паэтычнай 
сістэмы” [4, с. 5].

Характар узаемадзеяння думкі 
і пачуцця добра раскрыў таксама 
А. Міхайлаў: “Думка і пачуццё існуюць у 
паэзіі непадзельна. Колькі б ні былі 
эмацыйныя вершы, яны могуць аказаць 
моцнае ўздзеянне на чытача толькі ў 
тым выпадку, калі іх асвяціць значная 
паэтычная думка. І думка ў вершы тады 
становіцца сапраўды паэтычнай, калі 
яна прасякнута пачуццём. Пачуццё 
нараджае думка, і, асветленае думкай, 
гэта пачуццё ўвасабляецца ў змястоўным 
паэтычным вобразе” [5, с. 190]. Філасофскі 
верш заключае ў сабе рацыянальны і 
эмацыянальны пачаткі, што падкрэсліў
А. Міхайлаў: “ ...сэнс тэрміна “філасофская 
лірыка” пры ўсёй яго ўмоўнасці ў тым 
і заключаецца, што ён як бы злучае ў 
сабе глыбіню думкі, значнасць ідэй з 
іх эмацыянальным успрыманнем, гэта

значыць як бы сінтэзуе рацыянальны 
і эмацыянальны элементы” [5, с. 195]. 
Гэтыя тэарэтычныя выкладкі і назіранні 
важна мець на ўвазе пры даследаванні 
філасофскіх асноў беларускай лірыкі
ХІХ ст.

Асноўная частка
Філасофская лірыка займае значнае 

месца ў літаратурнай спадчыне Янкі 
Лучыны (псеўданім Івана Люцыянавіча 
Неслухоўскага, 1851-1897). Уласна філа
софскі дыскурс у творчасці паэта вымагае 
асобнай парадыгмы даследавання.

Многія вершы Янкі Лучыны маюць 
медытатыўна-апавядальны і роздумна- 
аналітычны характар. Яны прасякнуты 
сумам па мінулым з прычыны страты былых 
каштоўнасцей. Аднак у творчасці Янкі 
Лучыны не сустракаецца ідэалізацыі даўніх 
часоў. Матыў суму па мінулым набліжае 
паэзію Янкі Лучыны да рамантычнай 
творчасці. У яго тэкставай прасторы 
не сустракаецца супрацьпастаўлення 
“мінулае -  будучыня”. Г эты сум ад няведання 
таго, што будзе, выкліканы няўпэўненасцю ў 
будучыні, яе невядомасцю.

У вершы “Kurs literatury powszedrnej 
Ікэпса XIX wieku” паэт здолеў глыбока 
выказаць свае думкі пра лёс народа. 
Каб паказаць паступовае ўскладненне 
становішча беларусаў, Янка Лучына 
праводзіць паралель паміж народным 
жыццём і літаратурнымі творамі, 
скарыстоўваючы прыём градацыі. Кожны 
з ужытых літаратурных тэрмінаў -  песня, 
паэма, аповесць, драма -  адлюстроўвае 
пэўны жыццёвы этап ці круг. Жанр твора 
ў залежнасці ад зместу, праблематыкі і 
мастацкай формы звязваецца з рэальнымі 
падзеямі ў грамадстве. Жыццё, паводле 
Янкі Лучыны, пачынаецца з вясёлай 
песні, якая заканчваецца са сталеннем 
чалавека. У вершы гэта момант стварэння 
новай сям'і, узнікнення новых абавязкаў і 
новых сацыяльных роляў:

К зпієс k o n ^ w  г̂ сє w  г̂ сє,
Ksiqdz na zawsze zwiqzal stulq.
Na tem ^ п іє с  byl piosence,
Ktörq zyde pi^knie snula! [6, s. 93]

Пасля ўзнікаюць паэма і аповесць, 
больш сур'ёзныя жанры і нават

метажанры, пашыраюцца і павялічваюцца 
жыццёвыя абсягі і праблемы, аптымізм 
саступае месца штодзённаму рэалізму, які 
ўключае ў сябе цяжкую працу, беднасць, 
нястачы, турботы, клопат пра сям'ю, а гэта 
забірае шмат часу, цяжка выкраіць момант 
для адпачынку:

Po piosence szedl poemat 
Mniej uroczy, nie tak tkliwy <...>
Troski, nudy niedostatek,
Röj zawodöw, trud na sily,
Malo chleba, wiele dziatek 
Tresc powiesci stanowily [6, s. 93].

І, нарэшце, усё заканчваецца драмай, 
бо знікае надзея на шчаслівы лёс, на 
грамадскія пераўтварэнні. Як для драмы 
ўласцівы невырашальны канфлікт, так і 
для жыцця чалавека другой паловы ХІХ ст. 
характэрны канфлікт з лёсам, што не мае 
спосабаў і шляхоў для вырашэння. Матыў 
канфлікту з асяроддзем і лёсам збліжае 
твор Янкі Лучыны з паэзіяй рамантызму:

Znikly wszelkie zycia сієгпіє. 
Rozwiqzujqc si§ -  dramatem [6, s. 93].

Прыём паралелізму прысутнічае 
таксама ў вершы “Ja umierac nie chc§...”. 
У творы праводзіцца паралель паміж 
лёсам чалавека і лёсам прыроды. Паэт 
атаясамлівае свайго сучасніка-беларуса
з ссечанай бярозкай, загнаным аленем, а 
лёс -  са змрочным небам. Паэт прадчувае 
і сваю смерць, але не губляе цікавасці 
да жыцця, імкнецца супрацьстаяць лёсу. 
Асэнсоўваючы ідэю змагання чалавека з 
лёсам, Янка Лучына працягвае развіваць 
матыў еўрапейскай рамантычнай паэзіі: 

Jeszcze ja-m nie calkiem niedot^zny, stary, 
Chcialbym w  pracy ci^zkiej isc post^pu torem, 
Gotöw jestem sily mierzyc na zamiary,

Ja umierac nie chc§ jeszcze przed wieczorem...

[6, s. 84]
Рэфрэн “Ja umierac nie chc§...” гучыць як 

сцвярджэнне ўласнай годнасці, непрыняцце 
складанага лёсу і жаданне змяніць жыццё 
ў лепшы бок. Прыведзены выраз сведчыць 
пра тое, што лірычны герой праз усё жыццё 
працягвае барацьбу з лёсам.

Твор “W  pogoni za szcz^sciem” 
напісаны паэтам у сталым узросце, уяўляе 
сабой медытатыўны роздум. Чалавек 
пераасэнсоўвае падзеі свайго жыцця і

разумее, што шчасце даецца нялёгка, 
таму трэба імкнуцца знайсці новы спосаб 
яго дасягнення. Паэт лічыць, што хуткі 
пошук шчасця, наадварот, прыводзіць 
да неспакою і залішняга жыццёвага 
клопату. У пагоні за бляскам і прывіднай 
марай чалавек часам не звяртае ўвагі 
на штодзённую рэчаіснасць і дарэмна 
пражывае свой век. І тады ўсе няўдачы і 
пакуты толькі мацнеюць, ускладняюцца. 
Праз нездзяйсняльныя мары людзі 
амаль не робяць нічога для вырашэння 
існуючых рэальных праблем. Янка 
Лучына прытрымліваецца думкі, што 
варта радавацца кожнаму пражытаму 
імгненню, атрымоўваць задавальненне 
ад нязначнага і невялікага, але чагосьці 
пэўнага, трывалага і надзейнага. У творы 
ўвасоблена ідэя пра тое, што поспех 
прыносіць чалавеку найбольшую радасць, 
але менавіта тады, калі ён не меў надзею 
на яго дасягненне:

Tem blask jest pi^kniejszym, im mniej 
jest nadziei,
Ze pqtnik juz celu doscignie... [6, s. 103]

У вершы “Co lubi§?” Янка Лучына 
стварае вобраз эпікурэйскага ладу жыцця. 
Лірычны герой займаецца любімымі 
справамі, палюе, ён цалкам адданы 
думкам і летуценням, рэфлексуе, сузірае 
прыгажосць наваколля, слухае спеў 
птушак. Страла з'яўляецца вобразным 
аналагам, сімвалам свабоды. Як яна 
імкліва ляціць уперад, так і думкі, парыванні 
лірычнага героя несупынна сягаюць у 
прасторы і часе. Такое стаўленне да 
жыцця і самога сябе дапамагае забыцца 
пра душэўны боль:

... w takiej chwili nami^tnosci wrzqce, 
Nawet serce uspione o böl si§ nie pyta...

[6, s. 105]
Янка Лучына любіць і праслаўляе 

жыццё, эстэтычна сузірае прыгажосць 
навакольнай прыроды. Але разам з тым 
яго хвалюе хуткаплыннасць быцця, ён 
па-філасофску задумваецца над гэтай 
праблемай. На думку паэта, сапраўды 
цаніць жыццё чалавек пачынае, як ні 
дзіўна, на яго схіле, але нават тады, 
калі яно ўжо падыходзіць да канца, на 
гэта здольны не кожны, а толькі той, хто 
мудры:

i m^drzec, gdy przed nim grob czelusc 
otworzy,
Pomysli: “z tak pi^kn^ pobudk^,
Jest peten urokow szlachetnych swiat bozy, 
Lecz na nim zyjemy za krotko [6, s. 103].

У паэзіі Янкі Лучыны знайшло 
ўвасабленне вобразна-сэнсавае супраць- 
пастаўленне прыгажосці прыроды і 
сумнага душэўнага стану лірычнага героя. 
Сузіраючы маляўнічыя краявіды, лірычны 
герой паэта непакоіцца, у трывожных 
прадчуваннях:

Pi^knie w koto. -  Czar uroczy 
Przypomina stare basnie.
Czemjuz jednak bol mi§ ttoczy? 
Czemjuz smutek wnet nie zasnie?

[6, s. 103]

Верш “Maj”, наадварот, гучыць 
аптымістычна. Янка Лучына перадае 
светлыя, віталістычныя настрой і пачуцці, 
выкліканыя цёплымі майскімі дзянькамі. 
Паэт умее сузіраць і радавацца хараству 
нават тады, калі для шчасця, здавалася
б, асаблівых падстаў няма. Прыгожы 
вясновы пейзаж на нейкі кароткі час, нават 
хвіліну-другую, прымушае забыцца пра 
штодзённыя клопаты:

Jak spiewa gaj, uroczy gaj,
Ze przeszta zima.
I w duszy mej na chwil§ maj 
Choc szcz^scia nie ma [7].

У лірычным творы “ I szumiq i z wiatrem 
falujq jak m o rz e .” па-філасофску роздумна 
выказваюцца думкі ўжо сталага чалавека, 
які прызвычаіўся да свайго становішча, 
задаволены тым, што мае і не прагне 
большага, хаця і сумуе па нязбытным 
шчасці. Радасць герою прыносіць хаця 
б тое, што ён знаходзіцца ў родным і 
знаёмым асяродку, які крыху прыглушае 
боль:

Niech niwa ojczysta swq piesniq ukoi, 
Niech szmerem znajomym zagtuszy 
Po szcz^sciu straconem u zycia podwoi 
Zal gorzki i smutek mej duszy! [7]

Твор “Czarne mysli” Янкі Лучыны 
таксама вызначаецца філасафічнасцю. 
Аўтар выказвае свае жыццёвыя погляды 
на рэчаіснаць. Лірычны герой жадае

спакою, магчымасці вывучаць-даследаваць 
чалавечыя думкі і памкненні, што 
з’яўляецца найважнейшым для кожнага 
творцы. Паэт падкрэслівае імкненне героя 
да праўды, аднак яе дасягненне можа 
каштаваць яму жыцця. Праўда ўяўляецца 
герою вялікай таямніцай:

Ten w prawdy wstqpi kraj tajemniczy,
Kto gotow legnqc w walce dla braci

[6, s. 145].
Янка Лучына ўсведамляе, што жаданні 

могуць і не спраўдзіцца, урэчаісніцца. Але 
важна, каб побач заўсёды была песня. 
Без яе паэт самотны. Ён расчараваўся ў 
жыцці і сваіх магчымасцях, шкадуе, што не 
створаны для таго, каб спяваць людзям. 
Але песня жыве ў яго сэрцы і заўсёды 
будзе суцяшэннем:

I piosnka moja stabe bierze tony,
Serc bratnich swoim odgtosem nie 
zbudzi;
Widz§, niestety, zem nie przeznaczony 
Spiewac dla ludzi [6, s. 145].

Паэта хвалявала філасофскае 
пытанне сэнсу жыцця. Адказ яму на гэтае 
пытанне дае яго муза, якую ён называе 
ўслед за Аліг’еры Дантэ, выкарыстоўваючы 
прыём літаратурнай рэмінісцэнцыі, -  
Беатрычэ. Сэнсам жыцця для Янкі Лучыны 
з’яўляецца песня (творчасць), якая 
ўсведамляецца як крыніца радасці і суму, 
з’яўляецца натхненнем, самым верным 
сябрам-таварышам. У творы “Z dziejow 
zycia i piesni” песня суправаджае лірычнага 
героя праз усё жыццё, становіцца сведкам 
яго сталення. З песняй спалучаны вобраз 
Бэатрычэ -  Музы, якая прыходзіць у 
цяжкія хвіліны і дапамагае знайсці выхад 
са складанай жыццёвай сітуацыі, спазнаць 
самога сябе і таямніцы свету, выбраць 
правільны шлях:

“Spojrz! -  rzecze pani 
W  dusz§ twq z blizka:
W  czarnej otchtani 
Tam skierka btyska,
Ona przewodniq 
W  zyciu twem catem,
Byta pochodniq,
Twym ideatem” [6, s. 96].

Напэўна, пасля таго, як Янка Лучына 
канчаткова пераканаўся ў немагчымасці 
надыходу змен, ён стварыў элегію “Na 
cmentarzu”. Лірычны герой знаходзіцца 
ў ціхім прытулку, далёка ад людскіх 
турбот. Ён не адчувае сябе тут самотна, 
а наадварот -  прыемна і ўтульна, значна 
лепш, чым сярод людзей. Адыход у 
вечнасць уяўляецца паэту канцом усяго, 
як станоўчага, так і адмоўнага. Герой па- 
філасофску ўспрымае хуткаплыннасць 
жыцця, развітваецца са светам і сваёй 
надзеяй:

Zegnaj nadzieje! -  pomnij, zes cztowiek! 
U stopni krzyza twe szcz?scie ztoz!

[6, s. 86]

Верш “Pozegnanie” таксама 
медытатыўна-роздумны, ён з’яўляецца 
своеасаблівым падсумаваннем жыцця
і нагадвае верш А. Міцкевіча “Polaty si? 
tzy ...”. Абодва паэты на схіле жыцця 
падводзілі яго вынікі, думалі пра зведанае
і перажытае. Найлепшым перыядам для 
іх з’яўляецца маладосць, якую з сумам 
аплаквае герой А. Міцкевіча. Герой Янкі 
Лучыны менш эмацыйны, ён толькі згадвае 
час сваёй маладосці, развітваецца з ёй і з 
Радзімай:

Zmuszony was pozegnac, pola, l^ki, knieje, 
Gdzie wiatr znany z nad Niemna aromaten

wieje,
Gdzie t?skne dumki gwarzy sosnina przy jodle, 
Ja si? o jedn^ task? do Ci?, Boze, modl?:
Zeby, gdy duch opusci skotatane ciato,
G dy zastygnie to serce, co Litw? kochato,
Zeby -  zwtoki me przyj^t cichy na wsi cmentarz, 
Gdzie kazdy wzgorek mowi: “czy ty mni? 

pami?tasz,
G dy mtody, peten sity, z strzelb^ na ramieniu, 
Przebiegates ochoczo z dziesi?c mil w 

promieniu” [6, s. 142].

Polaty si? tzy me czyste, rz?siste 
Na me dziecinstwo sielskie, anielskie, 
Na mojq mtodosc görnq i durnq,
Na moj w iek m?ski, w iek kl?ski:
Polaty si? tzy me czyste, rz?siste...

[8, s. 202]

У гэтых вершах тонка спалучаецца 
лірычнае і філасофскае. Думкі-развагі паэтаў 
пра сэнс жыцця перад сустрэчай з вечнасцю

маюць спавядальна-аўтабіяграфічны ха- 
рактар, з’яўляюцца яскравым адбіткам 
быційна-зямнога і духоўнага вопыту 
арыгінальных творчых людзей.

Заключэнне
Янка Лучына -  адзін з пачынальнікаў 

філасофскай лірыкі ў літаратуры Беларусі
ХІХ ст. Ён псіхалагічна і інтэлектуальна 
заглыбляў верш, прадумана-разважліва 
выказваў уласныя думкі, назіранні, 
погляды. Прыкметамі філасафічнасці ў 
творах паэта з’яўляюцца паглыбленая 
лірычная самааб’ектывацыя, філасофская 
медытацыя і рэфлексія, мастацка- 
вобразныя мадэлі жыцця і свету. Жыццё
і свет Янка Лучына бачыў, разумеў у 
дыялектычнай спалучанасці з’яў, ва 
ўсёй складанасці і супярэчлівасці. Ён па- 
філасофску асэнсоўваў адвечныя пытанні 
чалавечага быцця. Як лічыў Янка Лучына, 
задача паэта заключаецца ў тым, каб 
сузіраць навакольны свет і яго прыгажосць, 
даследаваць кожны рух чалавечай душы, 
спачуваць лёсу грамадства, шукаць 
шляхі вырашэння складаных жыццёвых 
праблем, паскараючы іх развязку, -  
усе гэтыя рысы ўласцівы яго ўласным 
творам філасофскай скіраванасці. У 
паэзіі Янкі Лучыны знайшлі ўвасабленне 
глыбокія сацыяльна-філасофскія думкі, 
гнасеалагічныя і анталагічныя матывы. 
Сваёй творчасцю ён стварыў вобраз 
асобы паэта інтэлектуальнага складу.

Kruglova O. PHILOSOPHICAL PARADIGM 
OF YANKA LUCHINA’S WORKS.

The article deals with the formation of 
philosophical poetry from the period of its foun
dation to the XIX century. The most intensive 
development of philosophical ideas during

romanticism and positivism periods is traced. 
The article focuses on Yanka Luchina’s attention 
to philosophical issues: life and death, happiness 
and unhappiness, place and purpose of man, 
the meaning of life, the need to implement goals 
and objectives. A typological parallel between the 
worlds of imaginative lyrics by Yanka Luchina and 
Adam Mickiewicz is drawn. In the philosophical 
poems the author of “Viazanka” collection 
embodied his own creative credo -  thoughtful 
contemplation and understanding of reality. The 
article defines the role of Yanka Luchina in the 
formation and development of philosophical poetry 
in the literature of the XIX century Belarus.

Keywords: intellectualism, idea, image, 
self-knowledge, the subconscious, rational and 
emotional source, lyrics.

